
LASARTE - ORIA OSASUN PUBLIKOAREN ALDE

Martxoan Susana Lopez Osakidetzako Zuzendari Nagusiak Alkatetzarekin izandako
bileran EAEko Osasun Publikoko arduradunak LEP baterako deialdiaren berri eman zion
alkateari. Bileran esandakoaren arabera, maiatzaren amaieran edo ekainaren
hasierarako ebatzita egon beharko litzateke gure udalerriko Osasun Zentroan dagoen
mediku falta larriari irtenbidea emanez. Gure biztanleriaren gehiengoari (% 56ri zehazki,
kasurik onenean) eragiten dien mediku falta dugu gure herrian, pairatzen dugun
osasun-arretarik ezaren arazo larriaren muturreko adierazpena izanik. Honek, epe
laburrean sufrimendu fisiko eta emozional handia eragiteaz gain, epe ertain eta luzean
aurreikusi ezin diren eta atzeraezinak izan daitezkeen osasun ondorio larriak eragiten
ditu. Ondorio horien erantzukizuna Osakidetza kudeatu eta kudeatzen dutenen
erantzukizuna da eta eta izango da, ez beste inorena.

Gaur, ekaina hasita dagoeneko mozio hau erregistroko sarrera egiten dugunean,
Lasarte-Oriako herritarrek ez dute ezagutzen beraien Osasun Zentroaren egoera.
Egunerokoak egoera ez dela batere aldatu pentsarazten digu. Ez dela aldatu hobera,
esan nahi dugu. Hain zuzen, badago susmoa martxoaren 19ko bezalako egoerak, edo
okerragoak, gertatu izan direla. Hala ere, Osakidetzako arduradunen opakutasuna
erabatekoa da; eta, zentzu honetan, jakin badakigu langileek egunero bizi izan dituzten
egoerak isilean mantentzeko presioak jasan dituztela, horregatik agian publikoki
azaltzeko duten beldurra. Baliteke Osakidetzako arduradunek ez sentitzea beren burua
zor dieten herritarrei azalpenak emateko behartuta. Edo baliteke, baita ere, inongo
emaitza garbirik ez edukitzea beraien kudeaketaren defentsa egiteko. Eta, egia esan, ez
ginateke harrituko azken hau ez ote den izango. Izan ere, gure herrian Lehen Arreta
medikoaren egoera larria arintzeko Talka Plan bat ezartzeari uko egin eta gero, ondorio
hori atera daiteke: eraginkortasunik gabeko LEPak ad infinitum deitzeko prestutasuna
harago, ez du ematen beste ezer egiteko asmorik dutenik.

Gauzak horrela, herritarrok dugun informazio falta ikusita, eta Udala herritarren
interesak eta ongizatea defendatzeko erakunde hurbilena denez, Lasarte-Oria Osasun
Publikoaren Alde (LOOPA) ekimenak honako erabaki hauek hartzeko eskatzen dio
Lasarte-Oriako Udalaren Osoko Bilkurari:

1. Informazio ezak espekulazioa eta mota guztietako zurrumurruak zabaltzeko bidea
ematen duela kontutan hartuz, eta, ondorioz, herritarren Osasun Publikoko
Zerbitzuarekiko mesfidantza elikatzen dela pentsatuz, Alkateari Lasarte-Oriako Osasun
Zentroan beren lanpostuan lanean ari diren mediku kopuruaren eguneroko jarraipena
egitea agintzen zaio, horretarako Zentroaren zuzendaritzarekin harreman zuzenean
jarriz informazioa jasotze aldera.



2. Alkateari agintzen zaio jarraipen horren emaitzaren berri astero ematea, jasotako
erantzuna edo, hala badagokio, ez jasotakoa, Lasarte-Oriako herritarrei jakinaraziz.

Lasarte-Oria, 2025eko ekainaren 2a

